
 



Horren aldaketa sakonak dituen mundu global honetan, sakondu egin nahi ditugu 
fedea zerbitzatu, justizia sustatu eta beste kultura eta erlijioekin elkarrizketatzea, 

agindu apostolikoaren argira, Jainkoarekin, beste gizon-emakumeekin eta 
kreazioarekin bidezko harremanak ezartzeko. 35.KO, 3.D, 12.zk  

1. lerro estrategikoa: Misiorako pertsonak ���������������������	��		

2. lerro estrategikoa: Misiorako erakundeak �����������������	��		

3. lerro estrategikoa: Sektoreartekotasuna �������������������	��		

����������
	�������			
KO: Jesusen Lagundiaren Kongregazio Orokorra AO: Jesusen Lagundiaren Arau 
Osagarriak (1995)  

Adiskide maitea:  

Pozik aurkezten dizut, Loiola Probintziaren Proiektu berritu hau. Proiektu hau 
eguneratzen, 2005eko definizioan baino parte-hartze zerbait zabalagoa izan da. 
Indartu egin gara erantzunkidetasunean eta gure misio partekatuaren 
diszernimenduan, pertsona gehiagoren inplikazio bideak sortu dira, jesuitak eta 
obretako pertsonak tartean, komunitate apostolikoen bidez. Testua, beraz, 
adostasun maila handikoa da. Benetan pozgarria da Probintzia osoari bere 
gogoetaren fruitua, Proiektu berri honetan zehaztuta itzultzea.  

Gure mundu konplexu eta hautsiaren errealitatea izan dugu gure gogoetaren 
erdigune. Badakigu gure Jainkoak, errealitate hori eraldatzera deitzen gaituela, hori 
bera gizatiarrago eta pertsona guztientzat abegikorrago eginez. Lagundiko 
gainerako kideekin bat egin dugu errealitate hori begiratu eta bertan Jainkoak gure 
Loiola Probintziari egiten dion deia ezagutzeko. Era honetan, 2008ko Kongregazio 
Orokorrak diszernimendurako gaia eman digu eta, bestetik, Espainiako Probintzien 
integraziorako Proiektu Apostolikoa lantzeak, ondorengo urteetarako baterako lan-
lerroak definitzen lagundu digu.  

Gure begiradak, ignaziotar espiritualtasunaren argira, Jesukristo, gaurko munduan, 
esanahiz betetako deia dela berraurkitzen lagundu digu. Berarekin, Berarengatik 
eta Bere antzera lan egiteko deia da, gure munduak jasaten dituen krisi larriak 
konpondu ahal izateko behar diren zubiak eraikitzeko.  



Gainera, misio partekatuan zubiak eraikitzeak Jesukristo eta Jainkoaren Erreinua 
hots egiten eta hauen lekuko izaten laguntzen digu, Elizatik eta beste batzuekin 
elkarlanean.  

Gure Probintziaren aniztasuna handia da eta, horregatik, berritasuna eskaintzeko 
eta eragiteko gure gaitasuna ere halaxe da. Hori guztia, zuri eta zure antzekoen 
esker da, zuen eskura egote eta entregagatik, zuen eguneroko lanean, zuen izatea 
eta egintza eskaintzen duzuenongatik. Gure lana garrantzitsua da, besteei 
eskaintzen diegun zerbitzuagatik, baina, batez ere, hezkuntzarekin, 
espiritualtasunarekin, pastoraltzarekin eta ekintza sozialarekin dugun 
konpromisoak, pertsonen bihotzak eraldatzeko eta gure gizarteak behar duen 
aldaketa kulturalerako protagonista egiteko gaitasuna duelako da garrantzitsua. 
Probintziako pertsona guzti-guztiok buru-belarri inplikatuta gauden zerbitzu-lan 
honek, gure jarreren, gure komunitateen eta gure erakundeen eraldaketa ere 
eskatzen du. Denok gaude deituak misio honetara, geure buruak eraldatzeko eta, 
beste batzuei, adiskidetze zubiak eraikitzeko, beren prozesu pertsonaletan 
laguntzeko.  

Azken urteetan, gure Probintzia Proiektua garatzeko egin dugun bidea, luzea izan 
da. Proiektuaren testu berri honek aurrera egiten laguntzea nahi dugu, partekatzen 
dugun misioa eginez eta Lagundiaren Probintzia berriaren eraikuntzan ekarpenak 
eginez. Denbora tarte honetan guztian Espirituaren presentzia esperimentatu dugu 
geuregan. Elkarrekin bidea egiteak oparitu digun alaitasunean eta itxaropenean 
sumatzen dugu, Espiritu hori, bidelagun izango dugula hurrengo urteetan ere. 
Promesa horrek manten gaitzala leial gure arduran eta entregan, itxaropena eta 
adorea eman diezagula eta, gure munduarentzat, Jesukristoren mezuaren lekuko 
sinesgarriago egin gaitzala.  

Adeitasunez,  

A. Juan José Etxeberria, sj  
2010ko irailaren 27a Jesusen 

Lagundiaren onespenaren 470. urtemuga  

Testu hau, Loiola Probintzian, azken bi urteetan egindako otoitz-gogoetaren 
emaitza da. 2008ko irailean, Probintzia Proiektuaren berritze prozesua abiatu 
genuenean, ospatu berri dugun 35. Kongregazio Orokorraren testuak hartu 
genituen, 3. Dekretua (Gure misioarentzako erronkak gaur. Mugetara bidaliak) 
bereziki, diszernimendurako gai gisa. Kongregazio Orokorraren jarraibideekin eta 
gure errealitatea, jesuita komunitateak, obretako komunitate apostolikoak, 
zuzendaritza taldeak eta beste zenbait batzorde aintzat hartuz, aurre egin 
beharreko erronkak identifikatu genituen eta gure erantzun apostolikoa taxutu 
genuen.  

Prozesu hau, Espainiako Jesuita Probintzien integrazio prozesuan egiten ari den 
diszernimenduarekin batera egin da. Azpimarratzekoa da gure Probintzia 
Proiektuaren eta, Probintzia berrirako, Proiektu komunaren proposamenaren artean 
dagoen sintonia handia. Bat-etortze hau eta Probintzia berriaren Misiorako 
dokumentua, Espainiako gainerako probintziekin partekatzen dugun marko 
apostolikoa den uste sendoa, erabakigarriak izan dira, aipatu Misiorako 
dokumentua Loiola Probintziaren Proiekturako testu gisa hartzeko. Gure 
diszernimendu prozesuaren ondorioz, geu presente gauden errealitate 
soziokulturaletik eta azken urteetako Probintziako lanaren ikuspegitik sortzen diren 
zenbait ñabardura sartu ditugu. Gure planifikazioa eta ebaluazio apostolikoa misio 
komun horretara zuzentzeak, gorputz apostolikoaren kontzientzia handiagoa 
hartzen lagunduko digu, eta Probintzia Berriaren baitan baterako lan-dinamiketan 
sartzea erraztuko du.  



Dokumentu honek zenbait osagai hartzen ditu. Lehenbizi, Misioaren Testuak, 
gizartearen eta Elizaren erronkei gure erantzunak zuzentzeko markoa ematen digu, 
une historiko honetan eta Loiola Probintziaren testuinguruan. Hiru zati ditu:  

1.  Misioa: Lagundiak Loiolako Probintzian duen oinarrizko zeregina da.  

2. Aukerak: Misioa zabaltzen den eremuak dira. Aukeren ordenak adierazten du 
beste batzuek lortzeko aukeraren gaitasuna. Era honetan, lehen postuak, 
oinarrizkoenak diren aukerek betetzen dituzte, beste konplexuago batzuek 
egiteko gaitasuna ematen digutenak. 1. aukera izan ezik, jesuitei eta hauen 
komunitateei bakarrik zuzendua baitago, Probintziako pertsona, komunitate eta 
sektore guztiei zuzenduta daude gainerako aukerak. Erreferentzia puntu izango 
dira hurrengo urteetan gure apostolutzak zehazterakoan.  

3. Ikuskera: Jesusen Lagundia, hurrengo urteetan, gure inguruan izatea nahi 
dugunaren etorkizuneko irudi erakargarria proposatzen da.  

 
Bestetik, hurrengo urteetarako lanerako oinarrizko eremuak, lerro estrategikoak 
dira. Proiektua berritze honetan hiru lerro estrategiko planteatzen ditugu: misiorako 
pertsonak, misiorako erakundeak eta sektoreartekotasuna. Lerro hauek ez dira 
lanerako eta bizitzarako eremu estanko edo independenteak, ezta elkarren artean 
harremanik gabeak ere, arreta guneak baizik, helburuak eta proiektuak definitzeko 
aukera eman eta Jesusen Lagundi gisa Kristoren misioari zerbitzu ematen 
laguntzen digutenak, gure inguruko erronka apostolikoei erantzunez. Probintzia 
gisa garatu behar ditugun oinarrizko jarduera lerroak markatzen dituzte.  

Hauxe da Jesusen Lagundiaren Misioa Loiolako Probin tzian:  

Jesukristoren eta Jainkoaren Erreinua HOTS EGIN eta HAREN LEKUKO IZATEA, 
banaka eta komunitate nahiz erakunde mailan, Elizatik eta besteekin elkarlanean. 
Jesusen Lagundia deitua sentitzen da horretarako, gizarte sekular eta anitz batean:  

• sinesmenari darion zuzentasuna sustatzeko, gizarte zuzenagoa, anai-
korragoa eta Jainkoari irekiagoa eraikitzen laguntzeko;  

• pertsona eta giza taldeei laguntzeko, ignaziotar espiritualtasunetik, zentzua 
eta barneratzea bilatuz, eta baita gizaki eta kristau gisa hazten laguntzeko ere;  

• sinestunen fedea aldarrikatzeko, bultzatzeko eta ospatzeko, hitzaren eta 
sakramentuen zerbitzu-ospakizunen bidez;  

• mugetan egoteko, elkarrizketa eta adiskidetze zubiak eraikiz.  
 
Eta hori guztia, etengabeko konbertsio jarreran biziz eta bere ebanjelizatze estiloa, 
behartsuen hurbiltasunean, zorroztasun intelektualean eta hizkera berrien eta 
diszernimenduaren bilaketaren bidez adieraziz.  

Sakontzeko proposamenak  

Zuek zarete munduarentzat gatza. Baina gatza gezatzen bada, nola gazitu berriro? Ez du jadanik 
ezertarako balio, botatzeko baizik eta jendeak zapaltzeko. «Zuek zarete munduarentzat argia. Ezin 
daiteke ezkuta mendi gainean dagoen hiria. Kriseilua ere ez da pizten ontzipean ipintzeko, 
argimutilaren gainean baizik, etxeko guztiei argi egiteko. Era berean, zuen argiak denen aurrean 
egin behar du argi, zuen egintza onak ikusiz, zeruko zuen Aita gorets dezaten.  

Mt 5, 13-16  

Gure bizitza erlijioso apostolikoari Elizan zentzua ematen dion misio hau berretsi nahi dugu: “Gure 
misioaren xedea (fedearen zerbitzua) eta bere printzipio integratzailea (fedea Erreinuaren 
justiziaren bidean) Ebanjelioaren aldarrikapen inkulturatuarekin eta beste tradizio erlijiosoekiko 
elkarrizketarekin era dinamikoan elkarloturik daude, ebanjelizatzearen neurri gisa”.  

35.KO, 3.D, 3.zk (34.KO, 2.D, 15.zk  

	



Helburu horren bidean, ondorengo aukerak egiten dit u Jesusen Lagundiak  

Gorputz  ApostolikoAren bizitzA etA misioA bultzAdA etA  

berotAsun berrituz zAintzeA  

• barne bizitza eta ignaziotar espiritualtasunaren esperientzia landuz, 
Gogojardunen bidez bereziki;  
• “bertute sendo eta perfektuak” praktikan jarriz (Konstituzioak, 813), hala 
nola, nork bere buruari uko egitea, pobrezia, eskuragarritasuna, maitasuna eta 
doakotasuna;  
• • komunitateen bizitzeko era zainduz:  
• -Jainkoaren Erreinuaren lekuko izan daitezen;  
• -anaikorrak, abegikorrak, solidarioak, luxu gutxikoak eta behartsuen 
hurbilak izan daitezen;  

•  sinesmena, Eukaristia eta diszernimendu apostolikoa parteka dezaten;  
•  adiskidetasuna zaindu dezaten bizitza eta lana partekatzen dutenekin, eta 
atseden pertsonal eta partekaturako astia hartzen dutenak.  

• txertatzeko zenbait komunitate sustatuz;  
• euskal hizkuntzan eta kulturan inkulturazio handiagoa bultzatuz jesuiten eta 
hauen komunitateen artean, Loiola Probintziako leku bakoitzaren berezitasunen 
arabera;  
• hasierako prestakuntza eta etengabeko prestakuntza zainduz;  
• adineko jesuitak zainduz eta beren misio apostolikoan animatuz;  
• Jesusen Lagundiaren unibertsaltasuna eta bere neurri europarra aintzat  
 



Sakontzeko proposamenak  

Fededun guztiak elkarturik bizi ziren, eta dena denentzat zeukaten: beren lur eta ondasunak 
saldurik, guztien artean banatzen zuten dirua, nork zer behar zuen. Egunero bildu ohi ziren 
tenpluan, baina ogia etxeetan zatitzen zuten, otorduak elkarrekin pozik eta bihotz xaloz eginez.  

Eg 2, 44–46  

Gure misioa ez da gure lanera mugatzen. Jaunarekin dugun harreman pertsonala eta komunitate 
mailakoa, geure arteko harremana, Jaunarengan adiskide garen aldetik, behartsu eta baztertuekiko gure 
solidaritatea eta kreazioarekin arduratsua den bizitzeko era, denak dira gure jesuita bizitzaren alderdi 
garrantzitsuak. Gure misioa betetzerakoan aldarrikatzen eta egiten dugunari benetakotasuna ematen 
diote. Lekukotza kolektibo honen leku nagusiena gure komunitate-bizitza da, horregatik, Lagundiko 
komunitatea ez da misiorako bakarrik, bera da misioa.  

35.KO, 3.D, 41.zk  



 



Jesuiten etA kolAborAtzAileen Arteko misio pArtekAtu A bultzAtu  

• kolaboratzaileei Jesusen Lagundiaren identitatea eta misioari buruzko 
prestakuntza eskainiz;  
• batzuek eta besteak elkarren lankide izateko prestatuz;  
• taldeko lana sustatuz;  
• erantzunkidetasun dinamikak eraginez; • obraren edo erakundearen 

misioari buruzko topaketa, gogoeta eta hausnarketa sinestunerako guneak 
sustatuz;  
• “lan-talde apostolikoen” sorrera, sendotzea eta lagun egitea lagunduz.  
• lidergo eta parte-hartze ereduak argituz.  
 
Sakontzeko proposamenak  

���������	

Gorputzak, bat izan arren, atal asko ditu, baina atal guztiek, asko izan arren, gorputz bat 
osatzen dute. Gauza bera gertatzen da Kristorekin ere... Zuek Kristoren gorputz zarete, eta 
zuetako bakoitza gorputz horren atal.  

1 Kor 12, 12.27  

Esku asko behar ditugu, zalantzarik gabe, gure mundu konplexu eta hauskorraren premia larriei 
erantzuteko. Misioan lankidetza da egoera honi ematen diogun erantzuna: Elizako kide gisa 
adierazten du, gure benetako nortasuna, santutasunerako gure bokazio anitzen osagarritasuna, 
gure baterako erantzukizuna Kristoren misioarekiko, borondate oneko pertsonekin bat egiteko 
gure nahia, giza familiaren zerbitzuan eta Jainkoaren Erregetza iristean.  

35.KO, 6.D, 30.zk  

obrA etA erAkundeen nortAsun iGnAziotAr etA JesuitA indArtu , ebAnJelioAren lekuko 

AGeriko etA sinesGArri izAn dAitezen  

• beren identitate ezaugarriak esplizitatuz eta definituz, beharrik izanez gero;  
• Loiola Probintziako obren ezaugarrietan berariaz aintzat hartuz euskal 
hizkuntzan eta kulturan inkulturatzea, leku bakoitzaren berezitasunak kontuan 
izanez;  
• ezaugarri horietatik ebaluatuz;  
• zuzenean edo zeharka behartsuen zerbitzurako al dauden aztertuz batez 
ere;  
• sektore arteko komunikazioa eta sinergiak indartuz obren eta erakundeen 
artean.  
 
Sakontzeko 
proposamenak  

Agindu berri bat 
ematen dizuet: 
elkar maita 
dezazuela. Nik 
maitatu 
zaituztedan 
bezala, maitatu 
zuek ere elkar. 
Honetan 
ezagutuko dute guztiek zuek nire ikasle zaretela: zuek elkar maite izatean.  

Jn 13, 34-35  

Ignaziotar obra bat jesuitena dei daiteke, Jesusen Lagundiarekin harreman garbia eta definitua 
duenean eta bere misioa Lagundiarenarekin bat datorrenean, erlijio arteko elkarrizketaren bidez 
eta kulturarekin erantzukizun sortzailea izanez justizia egiten duenean, fedearekin duen 
konpromisoagatik.  

35.KO, 6.D, 10.zk  

 



pertsonen etA erAkundeen ApostolutzA intelektuAlA su stAtu , misioAren zerbitzuAn , zorroztAsunez , 
sormenez , dedikAzioz , berritAsunez etA sektore ArteAn lAnA eGinez . ApostolutzA honek lehentAsunezko 

AlortzAt hArtuko ditu , GizA etA GizArte zientziAk , filosofiA etA , modu bereziAn , teoloGiA , hAuen Arteko 

elkArrizketA etA hArremAnA sustAtuz , zientziekin , kulturArekin , espirituAltAsunArekin etA erliJioekin .  

Sakontzeko proposamenak  

Hiru egunen buruan, tenpluan aurkitu zuten, lege-maisuen erdian eseria, entzun eta galde; 
entzuten zioten guztiak txunditurik zeuden erantzunetan azaltzen zuen argitasunagatik.  

Lk 2, 46-47  

Aurre egiten diegun arazoen konplexutasunak eta eskaintzen zaizkigun aukeren 
aberastasunak, konprometitzeko eskatzen digute aberats eta behartsuen arteko zubiak 
sortzen […]. Gure apostolutza intelektualak, laguntza ezin hobea eskaintzen digu zubi hauek 
ezartzeko orduan, egungo arazoen mekanismo eta elkarlotura desberdinak sakonki ulertzeko 
modu berriak eskainiz.  

35.KO, 3.D, 28.zk  

lAGundu etA hezi , Gure hezkuntzAko , GizArteko etA pAstorAltzAko erAkundeen bidez  

• gaur egungo hezkuntza egoerari erantzunak bilatuz, familiari arreta berezia 
jarriz;  
• hezkuntza formal eta ez-formaleko ekimenen bidez;  
• pastoraltza berritu eta adin guztietara egokitutako baten bidez;  
• kristautasunaren hasierari arreta berezia jarriz.  
 
Sakontzeko proposamenak  

���������	
��� �
Zuek Maisu eta Jauna deitzen didazue, eta arrazoi duzue, halaxe bainaiz. Beraz, nik, Jauna 
eta Maisua naizen honek, zuei oinak garbitu badizkizuet, zuek ere garbitu oinak elkarri. 
Ikasbide eman dizuet, zuek ere, nik zuekin bezalaxe, joka dezazuen.  

Jn 13, 13–15  

Heziketa apostolu lana bere inguru osoan, Lagundiaren ministerioen artean, justizia sortzen duen 
fedearen zerbitzuan haren gaurko misioa sustatzeko asko estimatu behar da [...]. Adore bereziz 
ahalegindu behar dugu gure ikasle guztiei mundu zuzenagoa eraikitzen saia daitezela eta 
besteekin eta besteen alde lan egiten ikas dezatela indar erakusten.  

AO 271 §1. 279 §1  

�� hAurrAk , nerAbeAk etA GAzteAk GizAki etA kristAu GisA hAzten   

 



lAikotAsunA sustAtu elizAn , etA hAuen misioAn etA 

prestAkuntzAn lAGundu  

• ignaziotar espiritualtasuna landuz eta eskainiz, 
Gogojardunen bidez batez ere;  
• ignaziotar espiritualtasunera iristeko era berriak bilatuz 
eta proposatuz;  
• espiritualtasunaren bizipena eta diszernimendua 
laguntzeko gai diren pertsonak prestatuz eta eskainiz;  
• ignaziotar laikotasun soziala eta elizarekin konprometitu-
takoa antolatzea sustatuz;  
• kristau komunitateen sorrera sustatuz.  
 

Sakontzeko proposamenak  

���������	
��� �
Jesus herri eta auzo guztietan barrena ibili zen, sinagogetan irakasten. Jainkoaren 
erregetzaren berri ona hots egiten zuen eta gaitz eta eritasun guztiak sendatzen. 
Jendetza ikustean, errukitu egin zitzaien Jesus, nekatuak eta lur jota baitzeuden, artzain 
gabeko ardiak bezala. Orduan, bere ikasleei esan zien: -Uzta ugaria da, baina langileak 
gutxi. Erregutu, bada, uzta-jabeari bidal ditzala langileak bere uztara.  

Mt 9, 35-38  

Laikoek historiaren ordu handi eta taupagarri honetan Elizaren misioan adoretsu eta argi 
oharturik eskuartzea, Lagundiak gure aldiko grazi eta geroko itxaropen dela uste du; 
horregatik grazi honi haiekin batean haien misioan lan eginaz erantzun nahi diogu, eta 
horretarako geure apostolu lana proiektatzeko eta burutzeko modua egokitu.  

AO 305 §1  

h iritArtAsun konprometituA , ArdurAtsuA etA pArtehArtzAileA , 

 
etA GizArte solidArio etA bidezkoA sustAtzeA  

• bizitza publikoan parte hartuz, ahots solidarioarekin, behartsuekin konpro-
metitua eta ingurumen arazoekin sentikor izanez;  
• konpromiso sozial eta politikorako erak sustatuz, boluntariotza besteak 
beste;  
• hedabideetan eta informazioaren eta komunikazioaren teknologietan (TIC) 
presente egonez;  
• errealitatearen eta konpromiso sozial eta politikoaren kristau ikuspegia 
eskainiz;  
• hiritartasun hori eraikitzen den gizarte zibileko sareak bultzatuz;  
• bakearen eta adiskidetzearen alde lan eginez;  
• erlijiotasunaren eta erlijioen arteko elkarrizketaren presentzia publikoari 
lekua eginez;  
• gure gizartearen kultur aniztasunaren bizipen positiboa lagunduz, euskal 
kulturari lehentasuna emanez.  
 
Sakontzeko proposamenak  

���������	
��� �
Nazaretera joan zen, bera hazi zen herrira, eta larunbatean sinagogan sartu zen, ohi zuenez, 

eta irakurgaia egitera zutitu. Isaias profetaren liburua eman zioten eskura eta, irekitzean, 
pasarte hau aurkitu zuen: Jaunaren izpiritua nire gainean dago, berak bidali nau gatibuei 

askatasuna eta behartsuei berriona adieraztera, itsuei ikusmena hotsegitera eta zapalduak 

askatzera, Jaunak onginahia azalduko duen urtea hotsegitera. Liburua itxi, laguntzaileari 
eman eta eseri egin zen; denak sinagogan begira-begira zeuzkan. Eta honela hasi zitzaien: - 

Gaur bete da profezia hau entzuten didazuenontzat. Lk 4, 16-21  

Beste batzuekin batera, Jainkoaren Erregetzaren zerbitzuan lan egitera, pertsonen artean eta 
kreazioarekin bidezko harremanak eratzera dei egiten digun egoera hauen aurreko gure 
erantzunak Jaunarenganako gure fede sakonetik irten behar du. Era honetan, Jaunaren lankide 
gara etorkizun berriaren eraikuntzan, Kristorengan, “globalizazioa solidaritatean, bazterketarik 
gabeko globalizazioa” iristeko.  

35.KO, 3.D, 30.zk  



behArtsuei etA bAztertuei lAGuntzA , zerbitzuA etA bAbesA emAn , Gure sinismenAren 

eskAkizun GisA  

•  justiziaren eta giza eskubideen konpromisotik;  
• giza eta erlijio hurbiltasunetik;  
• gure erakundeen eta komunitateen inplikazioa zeregin honetan;  
• sektore apostolikoen artean eta elizako eta gizarteko beste plataformekin 
elkarlanean;  
 

eta etorkinak eta Hegoaldeko herrialdeetatik datozenak lehentasunezko 

hartzaile direlarik.   

Sakontzeko proposamenak  

���������	
��� �
Orduan, erregeak eskuinekoei esango die: Zatozte, nire Aitaren bedeinkatuok; hartzazue 
munduaren sortzetik zuentzat prestatua dagoen erreinua. Gose bainintzen eta jaten eman 
zenidaten; egarri, eta edaten eman; arrotz, eta etxean hartu ninduzuen; biluzik nengoen, eta jantzi 
egin ninduzuen; gaixo, eta bisitatu; kartzelan, eta ikustera etorri.  

Mt 25, 34-36  

Bidezko harremanak ezartzen laguntzeko gure konpromisoak, munduari, behartsu eta baztertuen 
ikuspegitik begiratzeko eskatzen digu, haiengandik ikasiz, haiekin eta haien alde arituz. […] Dei 
profetiko horren bidez (Aita-santuak) “behartsuen artean eta behartsuen alde” gure misioa 
berritzeko gonbita egin digu.  

35.KO, 3.D, 27.zk  

Jesusen lAGundiko bokAzioen sustApeneAn bAnAkA etA komunitAt e  

nAhiz erAkunde mAilAn konprometituz  

• bakoitzak egin duen Jesukristoren testigantzaren, bizitzeko eraren eta 
aukera apostolikoen bidez;  
• Jesusen Lagundiaren ikuskera berri bat sustatuz;  
• hautagai izan daitezkeenak hurbiltasunetik, elkarrizketa espiritualetik eta 
gure komunitateen irekitasunetik hautemanez;  

• beren bokazio posiblea adierazi dutenei laguntza emanez.  
 
Sakontzeko proposamenak  

���������	
��� �
Zoazte, bada, eta egin herri guztiak nire ikasle, Aitaren eta Semearen eta Espiritu Santuaren 
izenean bataiatuz eta nik agindu dizuedan guztia betetzen irakatsiz. Eta ni zeuekin izango 
nauzue egunero munduaren azkena arte.  

Mt 28, 19-20  

�
����
����	
������
����
�� �
Jaunarenganako gure adiskidetasuna gure baterako bizitzak adierazten du [...]. Era horretan 
egiten dugun heinean, jendearentzat erakargarri izatera hel daiteke gure komunitate bizitza, 
batez ere, gazteei gonbita eginez, “etorri eta ikus” dezaten, bokazio honetan gurekin bat egin 
dezaten, gurekin batera Kristoren misioaren zerbitzari izan daitezen. Ez dago ezer, gaur 
egun, hori baino desiragarriagorik eta premia gehiagokorik, zeren Kristoren bihotza maita-
sunez sutan baitago mundu honengatik, bere arazo guztiekin, eta Harekin batera 
zerbitzatuko duten lagunak bilatzen baititu.  

 



35.KO, 2.D, 19.zk  

Hauek dira Jesusen Lagundiaren 2016rako gure Ikuspe giak izango dituen 
ezaugarriak  

• bere kideak, Jesusen jarraitzaile zintzoak dira, Jainkoaren esperientzia 
sakona dute, beren aldarrikapenean eta testigantzan sinesgarriak dira, apostolutza 
sortzailea dute eta bizitza apostolikoaren, komunitatekoaren eta espiritualaren 
arteko oreka dute;  

• bere komunitateak abegikorrak eta anaikorrak dira, xumeak eta aposto-
likoak dira, diszernimendurako gai dira eta beren inguruan pisua dute;  

• bokazio berrientzako erakargarria da;  

• anitza eta munduarekin elkarrizketan nahi dugun baterako Elizan txertatua 
dago, maitasunez eta benetan;  

• mugetan dago, bere ondorioak adorez onartzen ditu;  

• behartsuei eta baztertuei zerbitzu ematen dien Ebanjelioko espiritua aitor-
tzen zaio, eta gizarte zuzenagoa eraikitzen laguntzen du;  

• ignaziotar laiko izaeraren zerbitzuan, Elizan konprometitua eta gizartean 
arduratsua da;  

• bere obrak eta erakundeek ignaziotar eta jesuita nortasun garbia dute;  

• bere misioa beste pertsona eta erakundeekin lankidetzan garatzen du;  

• baterako erronka apostolikoei sektore arteko neurriekin erantzuten die;  

• hizkuntza eta kultura aniztasuna aberastasun gisa bizi ditu, euskal kultura 
eta hizkuntzan inkulturatzearen aldeko aukera egiten du, leku bakoitzeko 
berezitasunak aintzat hartuz;  

• Loiola Probintziaren eremua baketzearen, adiskidetzearen eta elkarbizi-
tzaren zerbitzuan jartzen ditu bere ahalmenak;  

• nazionalitate eta eskualdeen, eta kultura eta hizkuntzen aniztasunean 
bakez integratua dago, beste probintziekin batera partekatzen dugun bokaziotik;  

• Lagundia unibertsalaren premietara irekita dago.  

Misioaren, aukeren eta ikuspegiaren osagaiak barne dinamika dute, kausaondorio 
harremanek markaturik. Esana dugun bezala, aukerek eragina dute bata 
bestearengan, lau lehenengoen (“izatearekin”, identitatearekin lotura gehiago 

dutenak) lorpenak sei azkenen (“egitearekin”, misioarekin lotura gehiago dutenak) 
garapenean laguntzen du. Aukerak betetzeak laguntzen du misioa betetzen eta 
honek, era berean, ikuskerak adierazitako nahitako ikusmugara hurbiltzen 
laguntzen digu.  

Aukerak garatzeko, hiru lan-eremu identifikatu ditugu, misiorako pertsonak , 
misiorako erakundeak eta sektoreartekotasuna.  Hauek dira, proiektuak eta 
helburuak antolatzen laguntzen diguten lerro estrategikoak, Probintzia Proiektuaren 
garapena planifikatzeko.  

Lehen bi lerroek eragiten dute, batez ere, proiektuaren eskemaren oinarriko lau 
aukeretan, eta hirugarrenak, misioarekin lotura gehiago duten aukeren garapenari 
laguntzen dio. Aukerek emango dizkigute, horietan garatutako proiektuen eta 
planen bidez lortzen ditugun lorpenen ebaluaziorako irizpideak.  

1. lerro estrAteGikoA : m isiorAko pertsonAk  

Lerro estrategiko honen bidez, Probintziako Subjektu Apostolikoa osatzen eta 
sendotzen lagunduko duten prestakuntza prozesuetan, pertsonei eta taldeei 
lagundu nahi diegu. Jesuita komunitateen bizitza ere berritu nahi dugu, beren 

karismarekin leial izanez.  
 



Sakontzeko proposamenak  

���������	
��� �
Eta, hizketan eta eztabaidan ari zirela, Jesus bera ondoratu zitzaien eta 
beraiekin joan zen. (…) Eta, Moisesengandik hasi eta profetaz profeta, 
Liburu Santuek berari buruz zioten guztia azaldu zien. (…) Orduan, begiak 
ireki zitzaizkien eta ezagutu egin zuten, baina Jesus desagertu egin zitzaien 
begi aurretik. (…) Berehala jaiki eta Jerusalemera itzuli ziren; eta Hamaikak 
eta hauen lagunak bildurik aurkitu zituzten.  

Lk 24, 15-33  

Gaitasun profesionalez haratagokoa izan behar du era honetako 
prestakuntzak eta ignaziotar espiritualtasunaren ulermena garatu behar du, 
bere misio zentzuan batez ere; berekin izan behar ditu, gainera, barne 
bizitza garatzeko aukerak ere.  

35.KO, 6.D, 19.zk  

1. helburua. Misioan inplikatutako pertsonei laguntza eman.  

1  proiektua. lAGuneGite plana, miSioan inplikatutako pertSonei.  

2 proiektua. probintziako prestAkuntzA plana ignaziotar nortaSun eta miSioan.  

3  proiektua. preStakuntza plana iGnAziotAr liderGoAn .  
 
Lehen helburuarekin misioan inplikatutako pertsonei, laikoak zein jesuitak, 
emandako laguntzak definitu eta egituratu nahi ditugu. Pertsonak prestatu eta haiei 
laguntza ematea, ez dira arduradunek beren zereginez gain egin beharko dituzten 
langintzak, baizik lidergoa emateko eran behar duten jarreraren parte izan nahi 
dute. Lidergoa emateko era ignaziotar horrek egitura egokia eta berariazko 
prestakuntza behar ditu. Helburu hau, komunitate apostolikoak sendotzeko eta 
Probintziako Subjektu Apostolikoa sortzeko helburuei loturik dago.  

Azken urte hauetan, Probintzian, ahalegin espezifiko garrantzitsuak egin dira 
ignaziotar nortasunean eta misioan prestatzerakoan. Zenbait sektoretan, lehendik 
zeudenei gehitu zaizkie hauek, baina esperientziaren neurria gehitu zaie, ikuspegi 
globalarekin eta Jesusen Lagundi gisa partekatutakoa, sektore apostoliko bakar 
batekoa baino gehiago. Aurrez zeuden esperientziei, misioan inplikatutako 
pertsonen lagun egite plana gehitu zaie, eta prestakuntza plana ignaziotar 
lidergoan, besteen lidergoan aritzeko zerbitzua ematen dutenen eskari espezifikoei 
erantzun ahal izateko.  



2. helburua. Jesuita komunitateen bizitza eta misioa biziberritu.  

1. proiektua. komunitAte proiektuAk berriztatu eta haiei jarraipena egin.  

2.  proiektua. Gure bizitzAko zenbAit neurritAn Sakondu 35. ko-aren eta probintziako proiektuaren 

baitan.  
 
Jesuitek misioan parte hartzen badute ere, eta beraz lerro estrategiko honen lehen 
helburuak bete betean harrapatzen ditu, lerro estrategiko honetako bigarren 
helburua, zuzenago kokatzen da jesuita-komunitateetan, hauen bizitzan eta 
misioan. Jesuita-komunitatea apostolikoa da, misioaren parte da komunitate bizitza 
bera ere, eta beraz, hori zaindu eta dinamizatzeko helburua planteatzen diogu 
geure buruari.  

Probintziako Proiektu honen lehen fasean, komunitate-proiektuen lehen lanketa 
egin zen. Horiek berritu eta jarraipena egitea, fase berri honetako zeregina da, kasu 
bakoitzean, egoera bakoitzaren berezitasunen arabera.  

Gainera, badaude gure bizitzako zenbait neurri, 35. Kongregazio Orokorraren eta 
probintziako proiektuaren beraren argira, indartzea merezi dutenak: jesuita 
bokazioaren eliz neurria ; berradiskidetze kultura eragitea gure komunitateetan, 
eta berorien bidez; jesuitek duten zeregina, misioan eta komunitate 
apostolikoetan lagun egiterakoan ; immigrazioaren erronkei erantzuteko 
ekimenak; gure komunitateetako jende nagusiaren eta gaixoen arreta; jesuiten 
inkulturazio handiagoa, euskaran eta euskal kulturan ; apostolutza 
intelektualaren  erronkak.  

2. lerro estrAteGikoA : m isiorAko erAkundeAk  

Pertsonek osatzen dute gure misioaren funtsezko ardatza. Alabaina, Lagundiak 
bere inguruarekin duen konpromisoaren zati handia, erakunde apostolikoetan, eta 
hauen bidez, egiten da, fruitu egonkorragoa eta irismen handiagokoa bilatuz. Lerro 
estrategiko honen bidez, Lagundiaren misioko partaidetzan egindako zerbitzua 
berritzen eta sakontzen duten dinamikak sustatu nahi ditugu, Lagundiaren 

erakundeetan.  

Sakontzeko proposamenak  

���������	
��� �
Zuek nire adiskide izango zarete, nik agintzen dizuedana egiten baduzue. Aurrerantzean ez dizuet 
morroi deituko, morroiak ez baitu jakiten nagusiaren asmoen berri; zuei adiskide deitzen dizuet, 
neure Aitak jakinarazitako guztia adierazi baitizuet. Ez ninduzuen zuek ni aukeratu, neuk 
zintuztedan zuek aukeratu. Eta eginkizun hau eman dizuet: edonon fruitu ugaria eta iraunkorra 
eman dezazuela. Nire izenean Aitari eskatuko diozuen guztia, eman egingo dizue.  

Jn 15, 14-16  

Gure zerbitzu eta erakundeak dira Jesus Jaunarengan dugun fedea haragi bihurtu beharreko 
lehen tokiak, justiziazko harremana izanez Jainkoarekin, besteekin eta kreazioarekin.  

35.KO, 3.D, 42.zk  

3. helburua. Obren ignaziotar izaera sendotu.  

1.  proiektua. komunitAte ApostolikoAk Sendotzea jeSuiten erakundeetan.  

2.  proiektua. iGnAziotAr espirituAltAsunA erakundean zehar-ardatz giSa.  
 
Proiektu honen intuizioetako bat, eta denborak berretsi duena, Probintziako 
erakundeen ignaziotar izaera sendotzeko premia izan da, honen nortasuna eta 
berariazko misioa berrituz, berriro hausnartuz eta sendotuz.  

Obretan, nortasun eta misio hori berriztatzen eta sendotzen berariaz lan egin 
dezaketen komunitate apostolikoak sortu dira. Komunitate hauek elikatu egin behar 
dira, eta erakunde bakoitzaren benetako martxan inplikatzera bultzatu, eta baita 
probintziako baterako subjektu apostolikoa sortzen izan behar duten eginkizunean 
ere.  

Aldi berean, bultzatu eta indartu behar diren ekimenak egin dira, ignaziotar 
espiritualtasuna erakundeen zehar-ardatz izatea lortzeko. Bide honetan bultzatu 
zen, baterako otoitz diszernimendua, eta ohiko antolakuntzaren kulturan integratzea 
bilatzen da. Halaber, obretako pertsonentzat egindako espiritualtasunari buruzko 
berariazko dokumentu 
batek, lagun dezake 
esandako helburu 
honetan.  

4. helburua. Obren ebaluazio apostolikoa sistematizatu.  

8. proiektua. ebAluAzio ApostolikoA .  

Probintziako proiektu honek urratsak eman dituen beste osagaietakoa, baina na-
barmen sakontzea merezi duena, dinamiken eta erreminten eremua da, erakun-
deen jesuita izaeraren ebaluaziorako. Hau, Lagundiaren titulartasun eta jesuita 
kopuruaren presentzia hutsetik haratago doa; eta 35. Kongregazio Orokorrean 
berretsitako fedea – justizia – elkarrizketa, misioarekin zuzenean lotuta dago.  

Ebaluazio apostolikoaren eremu berri hau beste ebaluazio eta zuzentarauekin 
bateratu behar da, erakunde bakoitzak dagoeneko egiten dituenak edo egin behar 
dituenak. Kanpoko kontrol-mekanismo hutsa izan gabe, fedea zabaltzeko eta 
justizia sustatzeko misiorako, garrantzitsuak diren helburuen eta adierazleen 
formulazioa eta ebaluazioa eragiteko gune izan behar dute, erakunde bakoitzean. 
Landu da Lagundiko obren ezaugarri propioen lehen aldaera, Lagundiaren misioan 
duen ekarpena neurtzeko tresna gisa. Hau aberastea eta, gure baterako misioaren 
inguruan, gogoeta eta ebaluazioa partekatzeko dinamikak eragitea da dugun 
erronka.  

5. helburua. Gure erakundeen zenbait neurri esanguratsu indartu  
35. KO-aren argira.  

9. proiektua. gure obretako zenbait neurri esAnGurAtsu indartu  

35. ko-aren argira.  

Aurreko helburuek aipatzen dituzten ignaziotar izaera honen eta ebaluazio apos-
tolikoaren edukia, neurri handian 35. KO-aren intuizioen eta gure institutuko zenbait 
testuren bidez dago zehaztua. Gainera, Probintziako Proiektu honen (misioa / 
ikuspegia / aukerak) testuaren esparruan daude adierazita.  

Indartu beharreko zenbait neurri dira: erakundeen eliz eta konfesionaltasun 
neurria ; gizarte erantzukizuna, iraunkortasuna eta justizia irizpideak baliabideen 
erabileran (inbertsioak, ekologia, etab.); berradiskidetze kulturari egindako 
ekarpena norbere espezifikotasunetik, erakunde gisa; hizkuntza normalkuntza ; 
arreta immigrazioaren erronkei; apostolutza intelektualaren  erronkak.  



3. lerro estrAteGikoA : sektoreArtekotAsunA  

Lerro estrategiko honekin, pertsonen, komunitateen eta obren gorputza, 
era-tu eta ikusarazi nahi dugu, bere anizta- sunak aberasturik eta ignaziotar 
espiritualtasunean oinarriturik, justizia eta senidetasuna bizi eta sustatzen 
dituena eta Jesukristo, gaur egun, esanguratsu egin nahirik ari dena. 
Erakunde eta antolaketa ezberdinetatik egiten dugu hori, bakoitzak bere 
ekarpena eginez, presentzia ezberdinetatik lortzen diren sinergietatik, geu 
aberastuko garen, eta gure lanaren fruitua handiagoa izango den 
kontzientziarekin.  

Sakontzeko proposamenak  

���������	
��� �
Landatu, nik egin nuen; ureztatu, Apolok; baina hazi, Jainkoak hazarazi zuen. 
Landatzen duena eta ureztatzen duena ezer gutxi dira; axola duena Jainkoa da, 
hazarazten duena. Landatzen duena eta ureztatzen duena berdinak dira, 
bakoitzak, berak egindako lanaren arabera saria hartuko badu ere.  

1 Ko 3, 6-8  

Testuinguru global honetan, garrantzitsua da adieraztea gure nazioarteko eta 
kultura anitzeko izaerak berekin duen ahalmen ikaragarria. Izaera honekin 
koherentziaz jokatzea, gure lanaren apos- tolutzaren eraginkortasuna hobetzeaz 
gainera, mundu apurtu eta zatitu batean, Jainkoaren seme-alaba guztien 
solidaritatean berradiskidetzeko testigantza ere izan daiteke.  

35.KO, 3.D, 43.zk  

6. helburua. Probintzian egitura apostolikoa eta lidergoarena egokitu.  

10. proiektua. probintziaren eGiturA etA liderGoA egokitu erronka berrien aurrean.  

Erronka apostoliko berriek eta probintzien bateratze prozesuak, berriro pentsatzeko 
eskatzen dute, Probintziaren oraingo egitura eta lidergoa. Gure baterako 
proiektuan, erantzunkidetasunean hazi gara, baina gehiago sakondu beharra 
daukagu. Sartu dugu zenbait foro eta batzorderen agendan, gure baterako 
misioaren gaineko gogoeta. Baditugu zenbait erakunde, Probintziako helburuak 
aurrera eramaten laguntzen dutenak: ministerioen batzordea, nagusi eta zuzendari-
taldeak, sektorekako batzordeak, sektorearteko batzordeak, probintzia mailakoak, 
etab. Hauetako zenbait erakundek ibilbide luzea dute, besteak berriagoak dira, 
berriro pentsatu beharko da beren egitekoa, funtzionatzeko era, premiak, etab., 
pertsonen inplikazio eta eraginkortasun apostoliko handiagoren bila.  

7. helburua. Sektorearteko proiektu apostolikoak garatu.  

1.  proiektua. preStakuntza, Jesusen esperientziAtik bizitzeko (gazte helduentzat).  

2.  proiektua. probintziako Sarea immiGrAzioAren inguruan.  

3.  proiektua. bokAzio pAstorAltzA plana berritzea.  

4.  proiektua. loiolA etA  XAbierko sAntuteGietAko proiektu apoStolikoa indartzea, plataforma apoStoliko 

giSa.  
 
Gure errealitateak, fede eta justiziaren zenbait erronka korapilatsu planteatzen ditu, 
gure karismaren arabera erantzun behar ditugunak. Probintziako proiektuaren 
ebaluazioak eta gure erantzun apostolikoari buruzko diszernimenduak, zenbait arlo 
aukeratzera eraman gaitu, eta horietan sektore-arteko jarduera, sektore apostoliko 
ezberdinak inplikatuz, beharrezkoa eta garrantzitsua da une honetan, Jesus, gaur 
egun, pertsonen bizitzarako eta gizarterako, garrantzitsua denaren testigantza 
sinesgarria emateko.  

8. helburua. Probintziaren komunikazio-plana garatu.  

15. proiektua. komunikAzioplAnA .  

Sektorearteko eta osoko ikuspegi batetik, beharrezkoa da komunikazio gehiago 
izatea, obren eta sektoreen artean, komunitateen eta pertsonen artean, gure 
presentzia apostolikoa indartzeko. Barne-komunikazioa eta kanpo-komunikazioa, 
gure eguneroko jardunean, aintzat hartu eta integratu beharreko bi eremu dira. 
Internetek joka dezake bere papera, subjektu apostolikoaren eraketaren eta 

erreminta apostoliko eguneratuaren lagungarri gisa.  

